
receperunt, dedit eis potestatem filios Dei fieri,t et rursum: Filioli,
adhuc pusillum vobiscum sum.? Hi ergo filii hereditas est, et haec
hereditas merces fructus ventris. Est ergo Dominus fructus ventris,
quem ex se in vitae nostrae fructum pariens Virgo progenuit. Et
haec eius merces est, qui ex Virgine nascendo * fructum ventris esse se
voluit: ut ei gentes, quas in filios per fidem generaret, haereditas sit.

In psalmum CXXXI, 8. [...] Ex hac enim Iudae tribu Maria
est, quae Domino nostro secundum carnem mater fuit.

Hymnt
Hymnus 1.
[...] Bis nobis genite Deus,
Christe! Dum innato nasceris a Deo
vel dum corporeum et Deum
mundo te genuit Virgo puerpera:
Credens te populus rogat [...]

FORTUNATIANUS Aquileiensis (ante 371)

FrAGMENTUM

[...] Sed et virga Aaron, qui in sancta sanctorum floruit, in ty-
pum * Domini flos et fructus ipse virgae accipere potest. In virga
quippe Mariam genetricemm Domini nostri Iesu Christi, in flore vero
ipso Domino praefigurasse accipiendum est. Sicut scriptura ait:
Egredietur virga de radice Iesse.* Hine de Domino Salomon ait: Ego
sum flos campi et lilia convallium.*

LUCIFER Calaritanus (f370/371)

DE NON CONVENIENDO CUM HAERETICIS

[...] Sie, inquam, sectus est, atque proiectus tuus magister Arius,
ut est sectus et reiectus Sabellius, * qui fuerit ausus unam esse per-
sonam Patrem et Filium et Spiritum sanctum defendere; quia fuerit

